
BİSMİLLAHİRRAHMANİRRAHİM

İlahî âsâr-ı kudretin vücûd-ı zât-ı mukaddesine delil-i alenî 
ve nihâyetsiz âlemlerin intizâmı bir mübdi’-i hekîmin sun’u 
tedbîriyleolduğuna burhân-ı celî iken vahdaniyetini i’tiraf 
etmemek tabîat-ı idrâkden ba’îddir. Sâhib-i akıl olan nev’-i 
insan bunda müttefik olmamak aklan kâbil değildir ancak nûr-ı 
ulûhiyyetininpervânesi ve üns-i muhabbetinin sûzanesi olan her 
mümin-i dil-âgâh vücûd ve vahdâniyetine muhtâc delil ve güvâh 
olmayıp âsâr-ı nâmütenâhiye nisbetle ib’âd ile mahdûd olan kurs-ı 
şems’in bizim gözümüzde görünen azamet-i mevhûmesinin bir 
zerre miktarı hükmü yokken kendi nûr u ziyâsı kendi vücûduna 
delil olduğu hâlde hadd ü gâyeti bulunmayan mevcûdâtın hâliki 
olan Allahu Teâlâ’nın vücûduna hâricden delil aramak ukûl-ı 
kâsıranın kârıdır. İlâhî mevcûdâta ihâle-i basar-ı basîretle vücûd 
ve vahdâniyetini ve azamet-i kudret-i ulûhiyyetinigörürken künh-
izâtını bilmek esîr-i berzah-ı vücûd olan âciz kullarına muhâl 
olmuştur. 

İlâhî tecellî-i envâr-ı kudretten ayrılıp bugün mahrûm-ı likâ-
yı zât-ı akdesin olan ervâhımız yarın bu kalıb-ı müste’ârdan 
cüdâ olarak huzûr-ı saâdetine ric’at ü vüsûl-ı şerefine neyl ile 
deryâ-yı nûr-ı vahdâniyetine iltihâk eyledikte yine künh-i zâtını 
bilemeyeceğinden dergâh-ı ulûhiyetine bes-i hüzn ü elem ederiz. 
İşte bu derecede aciz halk eylediğin kullarını rehnümâ-yı saâdet-i 
dâreyn olan peygamberimiz Mustafa aleyhisselâm efendimizin 
şefâatine nâil eyle ve bugün feyz-i lutfunla mesned-i hilâfet-i 
kuddüseye hâiz olup küre-i arzın en güzel kıt’asında saltanat eden 
kudretlü şevketlü (Abdülhamid Hân) sânî efendimizi tevfîkât-ı 
sübhaniyene mazhar eyle yâ Rabbi’l-âlemîn

